
   Улмуççи пахчине шăпчăксен юррине

Итлемешкĕн тухар-и пĕрле?

Çакă çут тĕнчере юрату пуррине

Ĕненсе юрруна кĕвĕле!



Таврара шăпчăксем чарăнми юр юрлаç,

Çил лăпкать улмуççи çеçкине.

Сан çӳхе тутусем илĕртсе йăл кулаç —

Чуптăвассăм килет вĕсене!



Çăлтăрсем сӳннĕ май шурăмпуç хĕрелет,

Ирхи сывлăм сарать кĕмĕлне.

Сан çумна таянса тĕлĕрессĕм килет

Итлесе-çке чĕрӳ тапнине.



Çулăмпа çунакан чĕрери юрату

Чун савни, эс манран йышăнсам!

Пулас çук нихăçан вăл иртми ырату,

Кăмăлтан пĕр-пĕрне юратсан!



Çакă çут тĕнчере юрату пуррине

Ĕненсе юрруна кĕвĕле!

